Aitor Etxarri Pellejero jaunak galdera egin du Los Arcosko zirkuituko aparkalekuko zoladurari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko uztailaren 2ko 76. Nafarroako Parlamentuko Aldizkari Ofizialean.

Iruñean, 2010eko uztailaren 15ean

Lehendakaria: Elena Torres Miranda

ERANTZUNA

Nafarroa Bai parlamentu-taldeko Aitor Etxarri Pellejero jaunak Los Arcosko zirkuituko aparkalekuko zoladurari buruzko galdera egin du (PES-592). Honekin batera doa Sociedad Circuito de Los Arcos, S.L.k bidalitako informazioa.

Iruñean, 2010eko uztailaren 2an

Ekonomia eta Ogasuneko kontseilaria: Álvaro Miranda Simavilla

Nafarroa Bai parlamentu-taldeko Aitor Etxarri Pellejero foru parlamentariak Los Arcosko zirkuituko aparkalekuko zoladurari buruz eskatutako informazioa (PES-592).

1. Zergatik altxatu da Los Arcosko Nafarroako Zirkuituaren aparkalekuko zoladura?

Ustez, Atalaya Center izeneko eraikinaren inguruan dagoen Nafarroako Zirkuituaren aparkaleku asfaltatuari buruz ari zara, eta horri buruz adierazi behar dizut orain arte ez dela inolako hutsik gertatu bertan.

2. Zein izan da konponketa horren kostua?

Arestiko erantzunean adierazi dizudan bezala, ez da inolako hutsik gertatu aparkaleku asfaltatuan, eta, hortaz, ez da inolako konponketa-kosturik izan.

3. Zein egoeratan dago gaur egun zirkuituaren zoladura?

Ustez, galdera 3,9 kilometroko abiadura-zirkuituko pista nagusiari buruzkoa da. Bada, egungo egoera ezin hobea da proiektatutako jarduerak egiteko.

4. Zirkuituko zoladura aparkalekukoak dituen arazo berak izaten ari al da?

Ez dago arazorik ez aparkalekuan ez zirkuituko pista nagusian ere.

Circuito Los Arcos S.L.ko kontseilari delegatua: Pablo Romera Alonso

